
Gid Enterimè pou Restoran nan Lavant Pwovizyon Alimantè 

 

Restoran ak lòt aktivite nan sèvis manje ki genyen yon pèmi valab ki soti nan Eta a, nan Konte 

a, oswa nan Minisipalite a, pral otorize pandan yon peryòd de (2) semenn k ap kòmanse 20 mas 

2020, pou yo vann manje ki konsidere tankou pwovizyon alimantè pandan restriksyon COVID19 

yo anvigè. Otorizasyon sa a pral evalye apre sa pou yon pwolonjman dire a, si sa nesesè. 

 

Men kondisyon gid pou lavant pwovizyon alimantè ki anbale, tankou pasta kri, farin, ak sik, 

manje refrijere (pou chofe ak manje), ak pwovizyon tou pare ki fèt pou sèvi oswa manje deyò 

sit la: 

 

Lokal yo: 

 

Anjenneral, restoran yo gen lokal ki nesesè pou trete ak anbale pwovizyon alimantè. Tout 

tretman ak/oswa anbalaj manje dwe fèt nan yon kote ki byen netwaye ak dezenfekte pou 

tretman manje, tankou yon kwizin, kidonk kote kliyan yo pa antre. Dwe gen ekipman pou lave 

men nan zòn kote y ap travay avèk manje ki pa anbale. 

 

Tretman: 

 

Tout manje yo dwe trete yon jan ki ijyennik tout tan. Manje ki kwit yo dwe kwit nan yon tanperati 

kòrèk (anjenneral ant 135°F ak 165°F, swivan kisa pwodwi a ye). Manje ki pa ase kwit pa dwe 

vann. Manje yo vann tou kwit ak glase dwe glase jiska 70°F oubyen mwens anvan 2 èdtan 

pase, apre yo retire yo nan chalè, epi jiska 41°F oubyen mwens anvan 4 èdtan ankò. 

 

Remete nan anbalaj: 

 

Tout manje yo remete nan anbalaj dwe trete yon jan ki ijyennik tout tan, epi chak pakèt yo 

ofri pou lavant an detay dwe annakò avèk direktiv pou etikèt ki nan dokiman sa a. Nan pakèt 

ki ekri “pou restoran sèlman” yo, retire oswa bare mo sa yo. 

 

Estokaj: 

 

Manje ki bezwen refrijerasyon yo dwe estoke nan yon tanperati 41°F oubyen mwens tout tan. Si 

etikèt fabrikan an mande yon tanperati pi ba, se tanperati pi ba a ki dwe sèvi. Pwodwi yo dwe 

gen etikèt ki montre kondisyon pou refrijerasyon yo. Etikèt sou manje konjle yo dwe di kenbe yo 

konjle jouktan yo pral sèvi. 

 

Etikèt: 

 

Manje yo ofri pou lavant dwe gen yon etikèt ki di, omwens, kisa ki nan pakèt la (tankou Farin), 

non ak adrès restoran an, engredyan ki nan manje a, ak kantite ki nan pakèt la (an ons likid, 

oswa an pwa), epi kouman manje a dwe estoke. Pa dwe genyen pwomès sou sante ak sou 

nitrisyon ki fèt pou manje a. Si gen yon eleman ki konn ka bay alèji, eleman an dwe nonmen.  

Si pwodwi a se farin ki fèt avèk ble, si yo pa rele li “Farin Ble”, mo sa yo dwe parèt apre lis 

engredyan an: “Genyen ble ladan li”. Gade gid ki nan fen dokiman sa a. 

Alèjèn 

Gen wit (8) prensipal gwoup manje ki alèjèn (lèt, ze, pwason, kristase, grenn bwa, pistach, 

ble, ak soja) epi ki dwe swiv direktiv pou etikèt yo. 

Si yon manje pa yon danre agrikòl brit, epi li se oubyen li genyen ladan yon engredyan ki se yon 

gwo alejèn, etikèt la dwe ekri dapre règ sa yo: 

 
1. Mo sa yo 'Genyen ladan li', epi non sous alimantè kote gwo alèjèn lan soti, dwe ekri 

apre oubyen toupre lis engredyan yo (egzanp sou Farin la swiv mètòd sa a) 

 
oswa 

 
2. Non òdinè oubyen non nòmal gwo alèjèn alimantè ki nan lis engredyan an dwe 

genyen dèyè li, ant parantèz, kote gwo alèjèn lan soti, (nan egzanp sou farin pi wo la 

a, engredyan “Farin” lan ta ka parèt nan lis la tankou 

“Farin (ble)” pase pou li ta di “Genyen ladan li ble” nan dènye pati deklarasyon sou 

engredyan an 

 
oswa 

 
3. Non òdinè oubyen non nòmal engredyan an di non sous alimantè kote gwo alèjèn lan 

soti (si farin parèt nan lis engredyan an tankou “Farin Ble”), pa gen nesesite pou mete 

“ble” ankò ant parantèz ni nan dènye pati deklarasyon sou engredyan an 

 
oswa 

 
4. Non sous alimantè kote gwo alèjèn lan soti a parèt yon lòt kote nan lis engredyan an  


